
Татарстан Республикасының Сатып 
алулар буенча дəүлəт комитетының 
2016 нчы елның 12 нче апрелендə 
кабул ителгəн 04-14-49 номерлы 
“Татарстан Республикасының 
Сатып алулар буенча дəүлəт 
комитетында норматив хокукый 
актларның һəм норматив хокукый 
акт проектларының ришвəтчелеккə 
каршы экспертизасы турында”гы 
боерыгына үзгəрешлəр кертү 
турында 
 

Ришвəтчелеккə каршы эшчəнлекнең нəтиҗəлелеген арттыру максатыннан  
б о е р ы к   б и р ə м: 

1. Татарстан Республикасының Сатып алулар буенча дəүлəт комитетының 2016 
нчы елның 12 нче апрелендə кабул ителгəн 04-14-49 номерлы “Татарстан 
Республикасының Сатып алулар буенча дəүлəт комитетында норматив хокукый 
актларның һəм норматив хокукый акт проектларының ришвəтчелеккə каршы 
экспертизасы турында”гы боерыгына (Татарстан Республикасының Сатып алулар 
буенча дəүлəт комитетының 2017 нче елның 24 нче мартында кабул ителгəн 04-14-40 
номерлы, 2019 нчы елның 12 нче августында кабул ителгəн 04-05-94 номерлы 
боерыклары нигезендə кертелгəн үзгəрешлəр белəн) түбəндəге үзгəрешлəрне кертергə: 

2 нче һəм 3 нче пунктларны үз көчлəрен югалткан дип исəплəргə; 
əлеге боерык белəн расланган Татарстан Республикасының Сатып алулар 

буенча дəүлəт комитетында норматив хокукый актларның һəм норматив хокукый 
акт проектларының ришвəтчелеккə каршы экспертизасын үткəрү тəртибенең 2.1 
нче пунктын түбəндəге редакциядə бəян итəргə:  

“2.1. Актларның һəм акт проектларының ришвəтчелеккə каршы 
экспертизасын Дəүлəт комитетында ришвəтчелеккə каршы экспертиза үткəрү 



 2
өчен җаваплы булган хезмəт урынындагы кеше үткəрə (алга таба – 
хезмəт урынындагы кеше). Хезмəт урынындагы кеше Дəүлəт комитеты рəисенең 
боерыгы нигезендə билгелəнə. Əлеге хезмəт урынындагы кеше шулай ук Дəүлəт 
комитетында ришвəтчелеккə каршы экспертизага тапшырылган норматив 
хокукый актларның һəм норматив хокукый акт проектларының исəбе алып 
барыла торган журналны (алга таба – Журнал) тутыру өчен дə җаваплы (əлеге 
Тəртипнең 1 номерлы кушымтасы).  

2. Элеге боерыкның үтəлешен үзем контрольдə тотачакмын.  

